ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԸ ՎԱՐՁԱԿԱԼՈՒԹՅԱՆ   ԻՐԱՎՈՒՆՔՈՎ ՕԳՏԱԳՈՐԾՄԱՆ ՏՐԱՄԱԴՐԵԼՈՒ ՄԱՍԻՆ» ԹԱԼԻՆ ՀԱՄԱՅՆՔԻ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

      Թալին համայնքի ավագանու քննարկմանը ներկայացվող «Համայնքի սեփականություն հանդիսացող հողամասը վարձակալության   իրավունքով օգտագործման տրամադրելու մասին» որոշման նախագիծը մշակվել է «Տեղական ինքնակառավարման մասին» օրենքի 18-րդ հոդվածի 1-ին մասի 21-րդ կետով, ՀՀ կառավարության 12.04.2001թ. N-286 որոշմամբ հաստատված  «Պետական և համայնքային սեփականություն հանդիսացող հողամասերի տրամադրման կարգ»-ի  44-րդ կետի «Ը» - ենթակետի պահանջների կարգավորումների համատեքստում։ 
       Իրավական ակտի ընդունման նպատակը և կարգավորման անհրաժեշտությունը.
Նախագիծը առաջարկվում է ընդունել հողերի արդյունավետ կառավարման, համայնքի բյուջեի եկամուտների ավելացման և աշխատատեղեր ստեղծելու նպատակով։  
    Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
    Ավագանու որոշման նախագծի ընդունումն այլ իրավական ակտերի ընդունման կամ փոփոխություններ կատարելու անհրաժեշտություն չի առաջացնում:
    Իրավական ակտի ընդունման կապակցությամբ  բյուջեում եկամուտների և ծախսերի ավելացման կամ նվազեցման մասին.	
     Ավագանու որոշման նախագծի ընդունման կապակցությամբ համայնքի բյուջեում եկամուտների էական ավելացում է նախատեսվում:
  Նախագծով առաջարկվող կարգավորումների բնույթն ու նպատակը.	
Նախագիծը կրում է ներքին (լոկալ) բնույթ և նպատակ ունի օրենքով սահմանված կարգով համայնքային և պետական սեփականություն հանդիսացող ոչ գյուղատնտեսական նշանակության հողերը տրամադրել վարձակալության։
    Իրավական ակտի կիրառման դեպքում ակնկալվող արդյունքը.	
    Նախագծի ընդունման արդյունքում ակնկալվում է գործող օրենսդրությամբ նախատեսված պահանջներին համապատասխան ապահովել համայնքային և պետական սեփականություն հանդիսացող ոչ գյուղատնտեսական նշանակության հողերի վարձակալության տրամադրելու գործընթացները։

